
GOVÈNÈ CUOMO ANONSE AMELYORASYON EFIKASITE ENÈJI NAN SUNY UPSTATE MEDICAL 

UNIVERSITY 

 

Pwojè $21 Milyon, Youn nan Pi Gwo Reyalizayon ‘Build Smart NY’ Jiska Prezan 

 

Gouvènè Andrew M. Cuomo te anonse jodi a, nan kad Semèn Latè a, plizyè amelyorasyon efikasite enèji 

konplè nan State University of New York (SUNY) Upstate Medical University a pral ekonomize lekòl 

Syracuse la plis pase $1,3 millyon chak ane epi retire apwosimativman 6.250 tòn gaz ki gen efè se nan 

atmosfè a chak ane. Se ekivalan retire plis pase 1.180 machin sou wout la. 

 

New York Power Authority (NYPA) finanse epi egzekite amelyorasyon efikasite enèji $21 milyon ki se 

youn nan pi gwo pwojè anba “Build Smart NY,” nouvo inisyativ Gouvènè Cuomo pou ogmante efikasite 

enèji nan bilding eta yo nan yon 20 pousan pandan sèt ane kap vini yo. 

 

“Gwo pase men nan efikasite enèji a kap fèt nan SUNY Upstate Medical University se yon egzanp sou 

kijan New York ap ekonomize lajan pou kontribiyab ak nan pwosesis la, kreye milye djòb epi redui anpil 

anpil emisyon gaz ki gen efè sè,” te deklare Gouvènè Cuomo. “Pandan sèt ane kap vini yo nan kad 

inisyativ Build Smart NY lan, nap reyalize gwo pwojè atravè eta a pou ogmante nan yon gwo pwopòsyon 

efikasite enèji nan bilding eta a, sa kap bay ekonomi plizyè milyon dola ak yon anviwonman san danje 

pou Nouyòkè.” 

 

Amelyorasyon ekonomi enèji yo nan tout kanpis la NYPA ap fè nan SUNY Upstate gen ladan l plizyè 

amelyorasyon sistèm konstriksyon. Limyè ak sansò wot efikasite ap ranplase ansyen ekleraj; sistèm 

chofaj, vantilasyon, klimatizasyon ak kontwòl jesyon bilding ap amelyore efikasite enèji ak nivo konfò; 

epi nouvo motè, varyasyon vitès, chodyè, chofo, refwadisè ak lòt ekipman enstale pou vanse efikasite 

enèji inivèsite a epi diminye kou operasyon li yo. 

 

Amelyorasyon sa yo gen ladan yon enstalasyon soukontaj vape ak elektrisite ki pèmèt kontwole enèji ki 

konsome nan vityèlman tout bilding sou kanpis la, pou bay inivèsite a pi gwo kontwòl sou itilizasyon 

enèji li epi anpeche kou enèji ki pa nesesè. Enstalasyon soukontaj la prevwa pou l fini mwa pwochen. 

Prensipal responsab ki soti nan oganizasyon eta a te reyini jedi pou prezante amelyorasyon efikasite 

enèji yo. 

 

“Power Authority ak SUNY Upstate Medical University te fòje yon patenarya reyisi pou amelyore 

ekipman ak enstalasyon elektrik kolèj la pou diminye fakti enèji yo ak emisyon kabòn,” te deklare Gil C. 

Quiniones, prezidan ak direktè egzekitif NYPA . “Anba lidèship Gouvènè a ak inisyativ Build Smart li a, 

Power Authority ap akselere amelyorasyon efikasite enèji nan lokal eta a ak zòn lan epi nap tann pou 

kontinye fe pwogrè enpotan nan fwon nan avantaj tout Nouyòkè.” 

 

“SUNY Upstate Medical University se youn nan enstitisyon pi enpòtan nan Central New York, kidonk 

mwen spesyalman kontan pou etandi ak avantaj ki prevwa yo pou pwoè efikasite enèji miltifaz NYPA ap 

reyalize a,” te di Joanne M. Mahoney, Chèf Egzekitif Konte Onondaga ak administratè NYPA. “Pwogram 

Build Smart New York Gouvene a se yon sikse eklatan nan tout eta a epi mwen fye pou m kapab selebre 

youn nan pi gwo pwoje nan pwogram li an nan pwòp lakou pa m.” 

 

“SUNY Upstate gen gratitid dèske li te benefisye yon sipò enpòtan konsa nan men inisyativ Build Smart 

NY Gouvènè a,” te deklare David R. Smith, M.D., prezidan SUNY Upstate Medical University. “Atravè 

Build Smart NY ak pwòp inisyativ pa nou, SUNY Upstate te agrandi misyon li soti nan amelyorasyon sante 

ak byennèt sila yo atravè rejyon nou an ak atravè New York rive nan amelyorasyon sante planèt nou an.” 

 

New York State Energy Research and Development Authority (NYSERDA) te bay yon total $1,1 millyon 

sou plizyè ane ki sot pase yo nan SUNY Upstate pou plizyè amelyorasyon atravè kanpis inivèsite a, ki gen 

ladan $335.000 pou inisyativ NYPA enplante a. 

 

“Gouvènè Cuomo, atrave inisyativ Build Smart New York la, te mande pou bilding eta yo diminye 

konsomasyon enèji nan 20 pousan nan setan, epi SUNY Upstate Medical University ap dirije travay sa,” 

te deklare Francis J. Murray Jr., prezidan ak dirèkte egzekitif NYSERDA. “Angajman SUNY Upstate pou 

efikasite enèji, ak sipò NYPA, National Grid ak NYSERDA, pral gen efè pozitif dirab sou inivèsite a ak zòn 

Syracuse pandan anpil nan ane kap vini yo.” 

 

National Grid te bay yon prim $175.000 Custom Incentive pou pefòmans elve amelyorasyon ekleraj 

efikaz enèjetik ki te enplante nan garaj pakin lès ak lwès SUNY Upstate. 

 

“National Grid kontan pou l travay ak SUNY Upstate, NYPA, ak NYSERDA sou pwojè enpòtan sa,” te di 

Melanie Littlejohn, direktè rejyonal divizyon National Grid Central New York la. “Nou apiye inisyiativ 

tankou sa paske nou angaje nou nan dirabilite ak efikasite enèji ak pwojè kap redui enpak sou 

anviwonman. National Grid kontan anpil pou l ede SUNY Upstate reyalize ekonomi enèji atravè efikasite 

amelyore, tankou ekleraj LED, ak pou diminye anprent kabòn yo.” 

 

Lè yo rantre yon demi milyon dola nan rabè ak sibvansyon ki soti nan NYSERDA ak National Grid, ak plis 

pase $8 millyon nan kou envestisman ki te nesesè pou inivèsite a depanse san konsidere nouvo mezi 

ekonomi enèji yo, ranbousman pou inivèsite a ap fèt apwosimativman sou uitan edmi, apre sa lekòl la 

pral kenbe tout $1,3 milyon nan ekonomi peryodik chak ane. 

 

Yo prevwa tout faz amelyorasyon efikasite enèji yo, ki te kòmanse nan lane 2010, pral fini nan fen ane 

2015. 

 

Pandan ane yo, NYPA te asosye ak kliyan li yo nan Central New York pou konplete pwojè enèji pwop nan 

538 lokal, sa ki ap ekonomize kontribiyab anviwon $3,9 milyon pandan yon ane epi diminye emisyon gaz 

ki gen efè se nan plis pase 24.000 tòn chak ane. 

 

Chak pwojè efikasite enèji NYPA bay ekonomi lajan nan enèji, antretyen ak operasyon k ap peye pou 

depans pwogram nan. Ekonomi lajan total pou chak pwojè depase depans pou modènizasyon sou 

diredvi amelyorasyon yo. Patisipan nan pwogram nan ap ranbouse depans finansman NYPA lè yo pataje 

ekonomi lajan an; apre depans yo fin ranbouse, patisipan yo ap kenbe tout ekonomi lajan ki fèt la. 

 

Gouvènè Cuomo te chwazi NYPA pou egzekite plan Build Smart NY lan, ki te angaje l pou finanse epi 

egzekite amelyorasyon efikasite enèji $450 milyon nan enstalasyon eta a pandan plizyè ane kap vini yo 

epi yon lòt $350 milyon amelyorasyon similè nan enstalasyon gouvenman nan konte a ak zòn lan. 

 

Build Smart NY apiye demann Gouvènè a pou ogmante efikasite enèji efikas bilding eta yo nan 20 

pousan disi 2020 atravè itilizasyon done enèji pou priyorize pwojè ki pral bay ekonomi enèji pou chak 

dola ki depanse . Y ap abòde pi gwo bilding ki mwen efikas yo, epi y ap fè amelyorasyon jeneral nan tout 

bilding nan. Menm jan tou, Build Smart NY pral fasilite pwojè k ap bay pi gwo ekonomi lajan epitou k ap 

kowòdone tout depans yo. Pwogram nan ap asire yo konsidere tou amelyorasyon rantab pou ekonomize 

lajan nan enèji nan tout planifikasyon pwojè envestisman eta a. 

 

Anplis objektif ekonomi enèji yo, Build Smart NY apiye pi gwo pwogram NY Works ak ajanda devlopman 

ekonomik Gouvènè Cuomo a, ki kowòdone finansman eta a pou akselere pwojè ki pral kreye djòb epi 

amelyore enfrastrikti leta a. NY Works la pou fasilite pwojè yo chwazi k ap gen pi gwo enpak ekonomik, 

pou pèmèt yo kòmanse san pèdi an epitou pou redui depans pwojè yo a anpil santèn milyon dola. 

 

Yo lanse sitwèb Build Smart NY la pou poste rapò sou pwogrè, etid ka, ekonomi enèji, kou pwojè, ak lòt 

enfòmasyon pou piblik la, pou rann kont ak plis transparans sou depans ak pèfòmans gouvenman an. 

Pou plis enfòmasyon sou inisyativ la, vizite www.buildsmart.ny.gov. 

